
Áskorun til sveitarfélaga á félagssvæði 

Bárunnar stéttarfélags 
Þjóðarsátt um verðstöðugleika 

Ágætu sveitar/bæjarstjórnarfulltrúar, 

Báran stéttarfélag skorar á sveitarfélögin á félagssvæði félagsins að taka höndum 

saman með launafólki, ríki og atvinnulífi um þjóðarsátt um verðstöðugleika. 

Forsendur gildandi kjarasamninga eru viðkvæmar. Launafólk hefur lagt sitt af 

mörkum með hóflegum launahækkunum og langtímakjarasamningum í þeirri trú 

að sameiginlegt átak myndi skila lægri verðbólgu og vöxtum. 

Nú þurfa sveitarfélögin að leggja sitt af mörkum. 

Báran skorar á sveitarfélögin að: 

• halda aftur af hækkunum á gjaldskrám og stefna að því að þær hækki ekki 

um meira en 2,5% það sem eftir lifir gildandi kjarasamninga, 

• tryggja að fyrirtæki og stofnanir í eigu sveitarfélaganna sýni sömu ábyrgð, 

• og taka virkan þátt í sameiginlegu átaki til að ná niður verðbólgu og 

vöxtum. 

Þetta snýst ekki um að færa byrðar á milli aðila. Þetta snýst um að rjúfa 

vítahring verðhækkana, verðtryggingar og hárra vaxta og skapa skilyrði 

fyrir meiri stöðugleika. 

Lægri verðbólga og lægri vextir eru hagsmunamál sveitarfélaganna jafnt sem 

heimila og fyrirtækja. Ávinningurinn af verðstöðugleika getur því orðið margfalt 

meiri en sá skammtímakostnaður sem fylgt getur hóflegri hækkunum gjaldskráa. 

Báran skorar því á sveitarfélögin á félagssvæði sínu að sýna forystu og 

ábyrgð og taka þátt í þjóðarsátt um verðstöðugleika. 

Við óskum eftir skriflegu svari við því hvort sveitarfélagið sé reiðubúið að 

skuldbinda sig til þess að gjaldskrár sveitarfélagsins og fyrirtækja í eigu 

þess hækki ekki um meira en 2,5% það sem eftir lifir gildandi 

kjarasamninga. Ef allir leggja sitt af mörkum njóta allir ávinningsins. 

f.h Bárunnar, stéttarfélags  

